
“Xalq qəzeti”nin kollektivi Əməkdar jurnalist Fazil 
 Güneyə əzizi 

MƏHƏRRƏM  BABAŞOVUN 
vəfatından kədərləndiyini bildirir və dərin hüznlə 

başsağlığı verir.

“Xalq qəzeti”nin kollektivi iş yoldaşları Mehparə  
Əliyevaya əzizi

BƏŞİR  QOCAYEVİN 
vəfatından kədərləndiyini bildirir və dərin hüznlə 

başsağlığı verir.

Elçin Qasımov, Adil Əliyev və Rahim Rəhimov Süb-
hi Kazımova atası

ƏLİ  KAZIMOVUN

vəfatından kədərləndiklərini bildirir və dərin hüznlə 
başsağlığı verirlər.

Məmmədağa Sərdarov, övladları Elçin, Emin və Şa-
hin Sərdarovlar Əməkdar elm xadimi, Prezident təqaü-
dçüsü 

KAMAL  ABDULLAYEVİN

vəfatından kədərləndiklərini bildirir və mərhumun 
ailəsinə  dərin hüznlə başsağlığı verirlər.

İDMAN

ALLAH RƏHMƏT ELƏSİN!

“Turan Tovuz” liderliyini qoruyur

Dünən futbol üzrə Misli Premyer Liqasında X turu-
nun son oyunu keçirilib. Paytaxtın “Sabah” komanda-
sı “Bank Respublika Arena”da “Qəbələ”ni qəbul edib. 
Bu oyuna qədər Bakı klubu turnir cədvəlində 15 xalla 
6-cı, 5 xalı olan bölgə təmsilçisi isə 10-cu sırada yer alıb. 
Oyun 1:0 hesabı ilə meydan sahiblərinin xeyrinə başa 
çatıb.

Xatırladaq ki, turun ötən həftə keçirilən qarşılaşmala-
rında “Qarabağ” “İmişli”yə 2:0, “Zirə” “Karvan-Yevlax”a 
3:2, “Neftçi” “Kəpəz”ə 5:1, “Turan Tovuz” “Şamaxı”ya 2:1, 
“Sumqayıt” isə “Araz-Naxçıvan”a 3:2 hesabı ilə qalib gəlib. 
X turdan sonra 21 xal tolayan “Turan Tovuz” turnir cədvəlinə 
başçılıq edir. Liderdən bir oyun az keçirən “Qarabağ” 20 xalla 
2-ci pillədə yer alıb. 10 oyundan 18 xal toplayan “Zirə” isə 
3-cü sırada qərarlaşıb.

Yevlaxın “Karvan” komandası 5 xalla 11-ci, Gəncənin 
“Kəpəz” futbolçuları isə 3 xalla sonuncu –12-ci yerdədir.

“Qarabağ” – “Çelsi” oyununu 
kim idarə edəcək?

UEFA Çempionlar Liqasının əsas mərhələsində Ba-
kıda “Qarabağ” və İngiltərənin “Çelsi” komandaları 
arasında keçiriləcək IV tur oyununun hakim təyinat-
ları açıqlanıb.

Qarşılaşma Avstriyadan olan hakimlər briqadasına tapşırı-
lıb. Baş hakim Sebastyan Qishamerə Roland Ridel və Santino 
Şrayner kömək edəcəklər. Dördüncü hakim funksiyasını isə 
Valter Altmann yerinə yetirəcək. VAR-da Manul Şüettenqu-
ber, AVAR-da Yosef Spurni olacaq.

Xatırladaq ki, sabah Tofiq Bəhramov adına Respublika 
Stadionunda keçiriləcək “Qarabağ” – “Çelsi” görüşü saat 
21:45-də başlayacaq. 3 turdan sonra hər iki komandanın 6 
xalı var. Ağdam təmsilçisi 13-cü, London klubu isə 11-ci pil-
lədə yer alıb.

Qol güləşçilərimiz Dünya 
çempionu olub

Azərbaycanın qol güləşi yığması Bakıda keçirilən 
Dünya çempionatının qalibi olub. Komandamız yarış-
da 84 medal qazanıb.

150-yə yaxın idmançı ilə mundiala qatılan Azərbaycan 
qazandığı medallardan 25-i qızıl, 32-si gümüş, 27-si isə bü-
rünc olub. Beləliklə qol güləşi komandamız çempionatı birin-
ci yerdə başa vurub.

Qeyd edək ki, dünya çempionatında 30 ölkədən 400-dən 
çox idmançı mübarizə aparıb.

Qabil YUSİFOĞLU
XQ

Bəzi rayonlarda yağış yağacaq, 
dolu düşəcək

Ekologiya və Təbii Sərvətlər Nazirliyinin Milli Hidrometeorologiya Xid-
mətindən verilən məlumata görə, bu gün Bakıda və Abşeron yarımadasında 
havanın buludlu olacağı, gün ərzində arabir yağış yağacağı, yarımadanın bəzi 
yerlərində leysan xarakterli olacağı gözlənilir. Cənub-şərq küləyi əsəcək. Ha-
vanın temperaturu gecə 9-13, gündüz 15-17 dərəcə isti olacaq. Atmosfer təz-
yiqi 772 millimetr civə sütunundan 769 millimetr civə sütununa enəcək. Nisbi 
rütubət 75-85 faiz təşkil edəcək.

Azərbaycanın rayonlarının bəzi yer-
lərində arabir yağış yağacağı proqnozlaş-
dırılır. Ayrı-ayrı yerlərdə yağışın leysan 
xarakterli olacağı, şimşək çaxacağı, dolu 
düşəcəyi ehtimalı var. Axşam qərb rayon-
larında yağıntılar tədricən kəsiləcək. Bəzi 
yerlərdə arabir duman olacaq. Mülayim 
şərq küləyi əsəcək.

Havanın temperaturunun gecə 6-11, 
gündüz 17-21, dağlarda gecə 0-5, gündüz 
5-10 dərəcə isti olacağı ehtimal edilir.

Q.ƏLİYEV
XQ

HAVA

 9 Xaçmaz rayon sakini Abdullayev Əlyar Qəzənfər oğlu-
nun adına verilmiş Az 77 CD seriyalı, 889  dövlət nömrə nişanlı 
“HYUNDAI ACCENT” markalı  minik avtomobilinə məxsus 
BD 685679 nömrəli texniki pasport itdiyi üçün etibarsız sayılır.

 9 Azərbaycan Respublikası DİN-in Daxili Qoşunları tərə-
findən Allahverdiyev Loğman Ceyhun oğlunun adına verilmiş 
SX seriyalı, 0865890 nömrəli hərbi bilet itdiyi üçün etibarsız 
sayılır.

İnsan harada yaşasa da, hansı dildə danışsa da qəlbinin də-
rinliyində onu doğma torpağına bağlayan görünməz bağlar var.  
Bu mənəvi dəyəri qorumaq, yaşatmaq və gələcək nəsillərə ötür-
mək xüsusilə Vətəndən uzaqda böyüyən gənclərin üzərinə düşən 
həm mədəni, həm də tarixi məsuliyyətdir.
Mədəniyyət xalqın ruhu, yaddaşıdır. 

Bu gün qloballaşma dövründə  hər yer-
də assimilyasiya təhlükəsi var. Amma 
beynəlxalq ictimaiyyət, mədəni və so-
sial platformalar artıq xalqların mədə-
niyyətini, tarixini və sənətini tanımağa  
maraqlıdır. Yəni qloballaşma sayəsində 
informasiya və ünsiyyət kanalları geniş-
lənib. Bir mahnı paylaşmaq, milli rəqs 
təqdim etmək, hansısa bayramı izah et-
mək mədəni müqavimət formasıdır.

Unutmaq asandır, yaşatmaq  isə ira-
də tələb edir.  Odur ki, Vətəndən uzaqda 
yaşamaq milli kimlikdən uzaqlaşmaq 
demək deyil, əksinə,  daha dərindən 
dərk etmək, onu daha geniş məkanda 
tanıtmaq fürsətidir. Çünki Vətənin bir 
parçası olmaq üçün ona ruhən bağlı ol-
maq gərəkdir. Milli kimlik sərhədlərlə 
ölçülmür, o, insanın qəlbində kök salıb-
sa, uzaqlardan da  parlayır.

Bu mədəni məsuliyyəti öz üzərinə 
götürən gənclərdən biri – 25 yaşlı 
Ayna Kərimova hazırda Rusiyanın 
Sankt-Peterburq şəhərində yaşayır və 
dövlət televiziya kanalında jurnalist 
kimi fəaliyyət göstərir, həm də peşə-
kar musiqi ilə məşğul olur. Vətəndən 
uzaqda olsa da, Sankt-Peterburqda 
müxtəlif dövlət və mədəniyyət təd-
birlərində Azərbaycan musiqisini, 
adət-ənənələrini nümayiş etdirir:

– Mən  musiqini sadəcə səs və me-
lodiya kimi deyil, həyatın mənası kimi 
dərk edən və yaşayan bir ailədə dünyaya 
göz açmışam. Anamın saxladığı köhnə 
arxiv lentlərinə qulaq asanda Azərbay-
can xalq mahnılarını zümzümə edirdim. 
İki-üç yaşım olanda anam mənə həm 
sadə, həm də çətin mahnılar öyrədirdi. 
5 yaşım olanda  “Arşın mal alan” ope-
rasından Gülçöhrənin ariyasını oxuyur-
dum. 

Bizim nəsildə musiqi istedadı miras 
kimi ötürülüb. Anamın babası Həmid 
Alkərəmov  nəfəs alətlərinin  mahir ifa-
çısı idi. Həyat yoldaşı Zinyət xanımın 
dayısı – məşhur Aşıq Surxay Qarabağ-
da dövrünün seçilən aşıqlarından Aşıq 
Qurbaninin nəslindən olub.

Ulu nənə-babamın 13 övladından 
7-si musiqi istedadı ilə seçilib. Nənəm 
Məlahət Həmidqızı bəstəkar idi. Birin-
ci Qarabağ müharibəsindən sonra vətən 
həsrəti  onun əsərlərinin əsas mövzu-
suna çevrilib. Bəstələdiyi mahnıları İs-
lam Rzayev, Könül Xasıyeva, Mənsum 
İbrahimov, Baloğlan Əşrəfov, Gülüstan 
Əliyeva, Nisə Qasımova, Mələkxanım 
Əyyubova, Nəzakət Teymurova, Rə-
hilə Bəndəliyeva, Vüsal Zamanov və 
başqaları ifa ediblər. Hər zaman deyirdi 
ki, Ayna mənim davamçımdır. Nənə-
min dörd övladının hər birinin səsi də, 
improvizasiya qabiliyyəti də özəldir. 
Ailədə hər görüşümüz kiçik konsertə 
çevrilir,  uşaqlıq illərində Qarabağda hər 
həftə qohum-qonşular üçün təşkil etdik-
ləri musiqi axşamları kimi... 

Müsahibimiz bildirdi ki, ailədə 
peşəkar sənətlə  anası məşğul olub. 
O, müxtəlif müsabiqələrdə birinci-
lik qazanıb, Tofiq Quliyev, Niyazi, 
Şövkət Ələkbərova, Sara Qədimova, 
Ülkər Həsənova, Arif Babayev və di-
gər görkəmli sənətkarların qarşısında 
çıxış edib: 

– Mədəni-Maarif Texnikumunda 
xor dirijorluğu ixtisası üzrə təhsil alıb, 
Əfsər Cavanşirovun xorunda təcrübə 
keçib. O, hətta anama xor kapellasında 
iş  də təklif etmişdi. Anam təhsilini qır-
mızı diplomla başa vursa da, ailə həyatı-
nı daha üstün tutub. Atam isə  yeddiillik 
musiqi məktəbində tar sinfində oxuyub.

Sosial platformada minlərlə izləyi-
cimiz var. Bizi məşhurlaşdıran video-
larda  atam zərb alətində müşayiət edir. 
Bacım hazırda Sankt-Peterburqdakı 
Qlazunov adına Konservatoriyada for-
tepiano üzrə təhsil alır. Onun da gözəl 
səsi var, amma  konsertmeyster olmaq 
istəyir. Yəqin ki, gələcəkdə birgə işləri-
miz daha  çox olacaq. 

Düzdür, müxtəlif mədəniyyətlərin 
təsiri altında böyümüşəm. Beş yaşımda 
musiqi məktəbinə qəbul olmuşam və on 
il ərzində dünya klassiklərinin əsərləri-
ni ifa etmişəm. Eyni zamanda caz mu-
siqisinin incəliklərini də öyrənmişəm. 
Lakin mənim üçün ən dərin iz buraxan, 
bəlkə də ən çox ruhuma toxunan janr 
klassik retro musiqisidir. Çünki bu mu-
siqinin özünəməxsus ruhu və dərin mə-
nası var. 

2020-ci ildə Aynanın yaradıcılıq 
axtarışları yeni istiqamət alıb. Əvvəl-
cə özünü ambient, daha sonra postrok 
janrında sınayıb və bu üslubları milli 
motivlərlə birləşdirməyə qərar verib:

– Anamın sözlərinə bəstələdiyim 
“Taleyin oyunu” adlı eksperimental əsər 

bu istiqamətdə ilk uğurlu addım oldu. 
Onun ifasında muğam elementlərini 
müasir musiqi ilə sintez etdik və nəti-
cədə həm janr, həm də duyğu baxımın-
dan fərqli bir əsər ərsəyə gəldi. Proses 
çox zaman və səbir tələb etsə də, im-
kan daxilində bu xətti davam etdirmək 
niyyətindəyəm. Məqsədim Azərbaycan 
musiqi mədəniyyətinin zəngin ənənələ-
rinin beynəlxalq auditoriya tərəfindən 
tanınmasında iştirak etməkdir.

Xalq mahnılarımızı dinləyəndə  
kövrəlirəm,  səbəbini  özüm də  bil-
mirəm. Artıq üç ildir ki, Azərbaycan 
musiqisini müxtəlif formatlarda təqdim 
etməyə çalışıram. Konsertlərdə xalq 
mahnılarımızı səsləndirir, “Azərbaycan 
xalq musiqisi axşamları” adlı proqram 
təşkil edirəm. 

Qarşıda onu böyük işlər gözləyir. 
“Muğam laboratoriyası” layihəsini 
reallaşdırmaq istəyir. Bu, Rusiyada 

belə formatda yaradılan ilk studiya 
olacaq: 

– Əsas məqsədim Vətəndən kənar-
da Azərbaycan musiqi irsini qorumaq, 
öyrənmək və yeni nəsillərə ötürməkdir. 
İlk mərhələdə uşaqlarla çalışacaq, on-
lara milli musiqimizin nəzəri əsasları-
nı, klassik əsərləri və musiqi tariximizi 
öyrədəcəyik. Artıq Azərbaycan Milli 
Konservatoriyasının materiallarını top-
layıram. Daha sonra böyüklər üçün mü-
hazirə və interaktiv proqramlar planlaş-
dırılır. 

Yaxın aylarda Sankt-Peterburq və 
Moskvada iki konsertimiz keçiriləcək. 
Bu layihələrdə klassik və retro əsərlərlə 
yanaşı, öz bəstələrimiz də səslənəcək. 
Rimski-Korsakov adına Sankt-Peter-
burq Konservatoriyasının məzunları 
bir neçə klassik Azərbaycan kompozi-
siyasını ifa edəcəklər. Bütün bu fəaliy-
yətlərin arxasında bir məqsəd dayanır, 

mədəni mübadilə üçün körpü yaratmaq, 
xalqlar arasında anlayış və harmoniya 
bağını musiqi vasitəsilə möhkəmləndir-
mək.

Soydaşımız yaradıcı axtarışları çər-
çivəsində tanınmış iranlı musiqi prodü-
seri və bitboks ifaçısı Kia Rokni ilə də 
əməkdaşlıq edib. Bitboks ağız, dil və səs 
vasitəsilə ritm yaratmaq sənətidir. Başqa 
sözlə, ifaçı hər hansı alət olmadan, sə-
sini ritm və melodiyaya çevirir. Bu tex-
nika əsasən hip-hop və şəhər musiqisi 
(urban) mədəniyyətində istifadə olunur. 
Məqsədimiz  müasir, ritmik janrı Azər-
baycan xalq musiqisinin melodik və 
emosional xətti ilə birləşdirərək yeni və 
maraqlı musiqi təcrübəsi yaratmaq idi.

Layihədə bitboksla yaradılan ritm-
lər xalq mahnılarının melodiyasına və 
ritminə uyğun şəkildə “naxış” kimi yer-
ləşdirildi. Nəticədə həm texniki, həm də 
estetik baxımdan fərqli, yenilikçi musiqi 

kompozisiyası yarandı. Sosial platfor-
malarda təqdim olunan video cəmi bir 
neçə gün ərzində 1,8 milyon baxış top-
ladı. Bu, həm layihənin uğurunu göstər-
di, həm də milli musiqimizin müxtəlif 
mədəniyyət və janrlara uğurla inteqrasi-
ya oluna biləcəyini sübut etdi.

Ümumiyyətlə, harada yaşamağımız-
dan asılı olmayaraq, sanki, eyni ürəyin 
ritmi ilə addımlayırıq. Son bir il ərzində 
səhifəm dünya ölkələrindən 117 min iz-
ləyici toplayıb. Yaşıdlarım arasında mil-
li musiqimizə  xüsusi  maraq  görürəm. 
Dinləyicilərdən aldığım dəstək olduqca 
böyükdür, demək olar ki, hər gün “şəhə-
rimizə gəlin, konsert verin” deyə müra-
ciətlər alıram.

Ayna Kərimova muğamı elmi 
müstəvidə  öyrənir, onun tarixi, me-
lodik strukturu, ritmik xüsusiyyətləri 
və ifa üslublarını araşdırır. Bu proses-
də çoxsaylı tədqiqat işləri, not kollek-

siyaları və musiqi araşdırmalarından 
istifadə edir: 

– Müxtəlif musiqi janrlarına qulaq 
assam da, doğma musiqiyə olan sevgim 
heç vaxt itmir. Bu sevgi  ruhumda kök 
salıb. Uşaqlıq illərimdə, 12–13 yaşım 
olanda başa düşmürdüm ki, atam niyə  
xalq mahnılarımızdan ibarət  disk hazır-
layırdı? İndi onu çox yaxşı anlayıram.

Arzum budur ki, yalnız məhəbbət 
yox, bilgi və anlayışla musiqimizi ya-
şadaq. İstəyirəm ki, insanlar mədəniy-
yətimizin qaynaqlarını tanısın, xalqın 
səsinin necə formalaşdığını, aşıqların ro-
lunu, muğamın niyə dünya səviyyəsində 
fenomen olduğunu öyrənsinlər. Mən  bu 
missiyanı həyata keçirmək üçün kiçik, 
amma məqsədyönlü addımlar atıram və 
inanıram ki, bu, doğru yoldur.

Söhbəti yazdı:
Fidan ƏLİYEVA

Uzaq diyarlarda doğma dəyərlər...

